
PANDAN PASAJ NAN PON ENTÈNASYONAL YO AP BESE, GOUVÈNÈ HOCHUL 

FÈ YON TABLEWON AK LIDÈ BIZNIS YO AK KILIVATÈ NAN NORTH COUNTRY KI 
TE AFEKTE PA TARIF TRUMP YO, LI KONTINYE MANDE YON REMBOUSMAN 

13.5 MILYA DOLA  
  

Sa rive apre Lakou Siprèm nan te deside ke politik tarif administrasyon Trump yo 
ilegal  

  
Gouvènè a mande plizyè fwa gouvènman federal la pou l remèt 13.5 milya dola yo 

te pran ilegalman nan men fanmi Nouyòkè yo  
  

Lidè biznis ak kiltivatè yo te souliye defi yo te rankontre pandan y ap navige nan 
dezòd tarif yo pandan ane ki sot pase a  

  
Pasaj nan Pon Entènasyonal Ogdensburg-Prescott la te bese 23 pousan an 2025 
konpare ak 2024; plis pase 135,000 travèse an mwens akòz politik tarif Trump yo  

  
  

Gouvènè Kathy Hochul te òganize yon tablleewonn jodi a avèk lidè biznis ak kiltivatè ki 
soti nan North Country pou yo te tande pale de defi yo te rankontre pandan ane ki sot 
pase a pandan y ap navige nan politik tarif san reflechi administrasyon Trump la. Apre 
Lakou Siprèm nan te deside ke tarif Prezidan nan kad Lwa sou Pouvwa Ekonomik Ijans 
Entènasyonal (International Emergency Economic Powers Act, IEEPA) la te ilegal, 
Gouvènè Hochul te imedyatman mande gouvènman federal la pou l remèt 13.5 milya 
dola yo te pran ilegalman nan men Nouyòkè yo. Pandan konvèsasyon an, patisipan yo 
nan tablewonn nan te souliye kijan kawo ekonomik ki soti nan Washington ak 
diminisyon nan pasaj nan fwontyè yo te boulvèse mwayen sibzistans finansye fanmi yo 
epi li te fè planifikasyon pou lavni an enposib.  
  
"Administrasyon Trump la pa sèlman te pran ilegalman 13.5 milya dola nan men 
Nouyòkè yo, men politik tarif yo te gen yon enpak tou sou touris isit la nan North 
Country — sa ki lakòz ti biznis yo ak kiltivatè yo santi yon lòt chay finansye ankò", 
Gouvènè Hochul te deklare. "Sa sifi - li lè pou gouvènman federal la ranbouse lajan an 
epi ede biznis nou yo, kiltivatè nou yo ak fanmi nou yo reprann yo."  
  
Steve Lawrence, Direktè Egzekitif Otorite Pon ak Pòtyè nan Ogdensburg (Ogdensburg 
Bridge and Port Authority, OBPA), te modere tablewonn nan. Patisipan yo nan 
tablewonn nan te gen ladan yo:  



• Majistra Michael Tooley, Vil Ogdensburg  
• Anthony Adamczyk, Direktè Devlopman Ekonomik, OBPA  
• Ben Dixon, Direktè Egzekitif, Chanm Komès Konte St. Lawrence  
• Corey Fram, Direktè Touris, 1000 Islands International Tourism Council  
• Scott Hilyard, Direktè Biznis, LiUNA Local1822  
• Yen Maine, Pwopriyetè, Nature's Storehouse ak Adirondack Fragrance  
• Ron Robbins, Kiltivatè ak Pwopriyetè, Old McDonald's Farm ak Robbins Family 

Grain  
  
Pandan plis pase yon ane, Gouvènè Hochul ap rankontre ak Nouyòkè yo pou diskite 
sou enpak tarif Trump yo sou lavi ak biznis yo. Gouvènè a te vizite Victor Schwartz, 
pwopriyetè VOS Selections epi yon demandè nan pwosè ki te mennen nan yon 
desizyon nan Lakou Siprèm dènyèman sou tarif Lwa sou Pouvwa Ekonomik Ijans 
Entènasyonal yo. Menm jou a, Gouvènè a te voye yon lèt bay Sekretè Trezò Ameriken 
an, Scott Bessent, pou mande l pou l travay imedyatman avèk ajans federal yo pou 
ranbouse tout peman tarif yo bay Nouyòkè yo.  
  
Daprè estimasyon Yale Budget Lab la, yon kay an mwayèn nan Nouyòk te fè fas ak 
anwion 1,751 dola nan depans anplis akòz tarif yo depi lèyo te antre an vigè ane pase 
a, pou yon enpak total nan tout eta a yo estime a 13.5 milya dola.  
  
Tarif yo ak lòt aksyon ak deklarasyon ostil anvè Kanada lakòz yon rediksyon enpòtan 
nan pasaj sou Pon Entènasyonal Ogdensburg-Prescott la. Te gen yon diminisyon 23 
pousan nan pasaj sou fwontyè aa an 2025 konpare ak 2024, sa ki ekivalan a 135,757 
pasaj an mwens ane pase. Diminisyon sa a nan sikilasyon ant fwontyè yo te asosye 
avèk yon diminisyon 34.9 pousan nan revni peyaj pou Otorite Pon ak Pòtyè nan 
Ogdensburg an 2025 konpare ak 2024, sa ki ekivalan a apeprè 536,000 dola nan pèt 
revni.  
  
Pandan Gouvènè Hochul ap kontinye fè presyon pou yo jwenn yon ranbousman, kòm 
yon pati nan diskou Eta Leta 2026 li a, Gouvènè a pwopoze 30 milyon dola nan sekou 
kont tarif pou ede soutni kiltivatè ki afekte yo atravè tout eta a. Menm ak dènye 
desizyon Kou Siprèm nan ki anile tarif Trump yo, pou anpil kiltivatè domaj la deja fèt — 
paske kiltivatè atravè Nouyòk yo ap fè fas ak pri ekipman ak founiti ki monte, ansanm 
ak lòt gwo defi.  

